
 

 

 

 

 

 

 

Scéim Foilseacháin um Shaoráil Faisnéise 
 

Arna hullmhú faoi Alt 8 den Acht um Shaoráil Faisnéise 2014 
  

Aibreán 2023 



Réamhrá 
Éilíonn Alt 8 den Acht um Shaoráil Faisnéise (SF) 2014 ar chomhlachtaí SF an oiread faisnéise 
agus is féidir a ullmhú agus a fhoilsiú ar bhealach oscailte agus inrochtana go rialta, lasmuigh 
de SF, ag féachaint do phrionsabail na hoscailteachta, na trédhearcachta agus na cuntasachta 
mar a leagtar amach in Ailt 8(5) agus 11(3) den Acht. Ligeann an cur chuige seo d’fhoilsiú nó 
do thabhairt taifead lasmuigh de Shaoráil Faisnéise ar choinníoll nach bhfuil a leithéid 
d'fhoilsiú ná rochtain air i gcoinne an dlí. Leis an scéim, ceanglaítear ar chomhlachtaí um 
Shaoráil Faisnéise faisnéis a chur ar fáil mar chuid dá ngnáthghníomhaíochtaí gnó de réir na 
scéime seo.  

 

Scéim Foilseacháin arna hullmhú ag an Roinn Iompair 
Tá Scéim Foilseacháin ullmhaithe ag an Roinn Iompair ina bhfuil faisnéis faoin Roinn i 
gcomhréir leis an tSamhail agus na Treoirlínte atá formheasta ag an Aire Caiteachais Phoiblí 
agus Athchóirithe. 

 

Leagan Amach an Fhoilseacháin 
Déantar an fhaisnéis sa Scéim a ghrúpáil i sé aicmí atá liostaithe sa scéim foilseacháin samhla 
agus sna treoirlínte a rinne an tAire Caiteachais Phoiblí agus Athchóirithe. Is iad seo a leanas 
na sé aicmí: 

1. Faisnéis faoin gComhlacht um Shaoráil Faisnéise 
2. Na seirbhísí a chuirtear ar fáil nó atá le cur ar fáil don phobal 
3. An Próiseas Cinnteoireachta a úsáidtear le haghaidh mór-chinntí beartais 
4. Faisnéis airgeadais 
5. Soláthar 
6. Loga Nochta um Shaoráil Faisnéise agus Faisnéis Eile atá le foilsiú go rialta 

Chomh maith leis an scéim a fhoilsiú ar shuíomh gréasáin na Roinne, foráiltear le hAlt 8(6) den 
Acht um Shaoráil Faisnéise gur chóir go mbeadh leagan clóite den bhunscéim ar fáil ag 
Príomhoifig na Roinne ionas go bhféadfaidh duine ar bith den phobal féachaint air le linn 
gnáthuaireanta. 

Tá cóip chrua den scéim ar fáil lena iniúchadh ag an bpobal sa Roinn Iompair, Lána Líosain, 
Baile Átha Cliath, D02 TR60, ach fógra 24 uair an chloig ar a laghad a thabhairt roimh ré. 
Chun coinne a shocrú, déan teagmháil le hAonad SF na Roinne ar (01) 604 1178 nó trí 
ríomhphost ag freedominformation@transport.gov.ie. 

 Faisnéis faoin gComhlacht um Shaoráil Faisnéise 
 

1. Cé muid féin agus cad a dhéanaimid? 
 

Bunú na hEagraíochta 
Bunaíodh an Roinn Iompair ar an 17 Meán Fómhair 2020. Ó bunaíodh í ar dtús i 1959 (mar an 
Roinn Iompair agus Cumhachta) le linn an 16ú Dáil, athraíodh ainm na Roinne roinnt 
uaireanta.  

 

Ráiteas Misin 
Is é an ráiteas misin a leagtar amach i Ráiteas Straitéise na Roinne Iompair, 2021-2023: 

‘Chun córas iompair inrochtana, éifeachtach, sábháilte agus inbhuanaithe a sheachadadh a 
thacaíonn le pobail, teaghlaigh agus gnólachtaí.’ 

Róil, freagrachtaí agus feidhmeanna: 
Tá 6 phríomhréimse earnála sa Roinn faoi láthair. Is iad sin: 

1. Eitlíocht 
2. Gnóthaí Corparáideacha agus Comhordú Lárnach Beartas 
3. Infheistíocht Iompair agus Beartas Iompair Poiblí 
4. Seirbhísí Muirí 
5. Gníomhú ar son na hAeráide 
6. Seirbhísí Iompair ar Bóthar 

 

Socruithe Rialachais/Bainistíochta 
 

Ról an Aire 
Is iad na príomhfhorálacha reachtacha a rialaíonn cumhachtaí an Aire ná na hAchtanna um 
Airí agus Rúnaithe 1924 arna leasú, agus an tAcht um Bainistíocht na Seirbhíse Poiblí 1997. Is 
leis na hAchtanna sin a rialaítear struchtúir Ranna Rialtais agus dáileadh a ngnó. Faoin 
reachtaíocht, ainmnítear an tAire atá freagrach as gach Roinn mar ‘chorparáid aonair’ agus dá 
réir sin mar an duine ag a bhfuil freagracht dhlíthiúil as gníomhaíochtaí na Roinne. Ciallaíonn 
sin go bhfuil freagracht deiridh ag an Aire as beartas na Roinne i gcomhthéacs foriomlán 
bheartas an Rialtais. 

Cé go bhfuil freagracht ar an Aire Stáit as iompar ar bóthar agus lóistíocht idirnáisiúnta, tá 
freagracht fós ar an Aire sna réimsí sin as ábhair amhail ceapacháin a dhéanamh, aighneachtaí 
chuig an Rialtas, próiseas na meastachán, agus cinntí deiridh maidir le leithdháiltí tacaíochta 
airgeadais agus tá baint aige le gach cinneadh maidir le saincheisteanna suntasacha beartais. 

Ról an Ard-Rúnaí 
Is é an tArd-Rúnaí Ceann Riaracháin agus Oifigeach Cuntasaíochta na Roinne. Tugtar breac-
chuntas ar fhreagracht reachtúil an Ard-Rúnaí san Acht um Airí agus Rúnaithe 1924 agus san 
Acht um Bainistíocht na Seirbhíse Poiblí 1997. Faoi Acht 1997, sanntar dualgais áirithe don 

https://www.gov.ie/ga/foilsiuchan/0b659-raiteas-straiteise-2021-2023/


Ard-Rúnaí (Alt 4(1), 9(1) agus 9(2)), lena n-áirítear, ach gan a bheith teoranta do na dualgais 
atá leagtha amach thíos: 

• Gnó na Roinne i gcoitinne a bhainistiú 
• Beartais Rialtais atá oiriúnach don Roinn a chur i bhfeidhm 
• Faireachán a dhéanamh ar bheartais an Rialtais a dhéanann difear don Roinn 
• Aschuir a sholáthar de réir mar a chinneann an tAire 
• Comhairle beartais a chur ar fáil don Aire maidir le hábhair faoi shainchúram na 

Roinne 
• Ráitis Straitéise a ullmhú lena gcur faoi bhráid an Aire 
• Tuarascálacha a chur ar fáil don Aire maidir le cur i bhfeidhm an Ráitis Straitéise 
• Úsáid chuí acmhainní a chinntiú agus seirbhísí poiblí atá éifeachtach ó thaobh costais 

de a sholáthar 
• Breac-chuntas a ullmhú ar an gcaoi a bhfuil freagrachtaí sonracha le sannadh d'oifigí 

eile sa Roinn 
• Bainistiú a dhéanamh ar ábhair a bhaineann le ceapacháin, feidhmíocht, araíonacht 

agus dífhostú státseirbhíseach faoi bhun ghrád an Phríomhoifigigh nó a chomhionann. 

Cé gur liosta fairsing é liosta na ndualgas a leagtar amach san Acht um Bainistíocht na 
Seirbhísí Poiblí 1997, níl sé uileghabhálach agus d’fhéadfadh go gceanglófaí ar an Ard-Rúnaí 
feidhmeanna eile a chomhlíonadh faoin Acht thar ceann an Aire chomh maith. Cé go 
bhféadfaidh an tArd-Rúnaí freagracht agus cuntasacht a tharmligean trí iad a shannadh (i gcás 
ina bhfuil gach oifigeach cuntasach don Ard-Rúnaí) is air nó uirthi atá an fhreagracht agus an 
chuntasacht deiridh as gníomhartha na Roinne i gcónaí, beag beann ar fhreagrachtaí sannta a 
tharmligean. 

Mar Oifigeach Cuntasaíochta, freagraíonn an tArd-Rúnaí go pearsanta don Choiste um 
Chuntais Phoiblí (PAC) maidir le rialtacht, nósmhaireacht, agus luach ar airgead trí 
dhianscrúdú post factum a dhéanamh ar an mbealach ar chomhlíon Oifigigh Chuntasaíochta a 
bhfreagrachtaí trí iniúchadh agus scrúduithe neamhspleácha ag an Ard-Reachtaire Cuntas 
agus Ciste. 

 

Ról na Rúnaithe Cúnta 
Tá rúnaithe Cúnta i gceannas ar sholáthar agus cuspóirí ina réimsí earnála agus freagrach astu, 
agus tá siad freagrach as comhairle maidir le beartas agus tuarascálacha a chur ar fáil don Aire 
de réir mar is gá. Sanntar freagrachtaí sonracha d'oifigigh ar leibhéal an Rúnaí Cúnta laistigh 
den chreat bainistíochta foriomlán don Roinn agus don Státseirbhís. Ar shannachán a 
dhéanamh ar leibhéal an Rúnaí Cúnta nó ar fhreagrachtaí nua a shannadh, eisíonn an tArd-
Rúnaí litir sannacháin chuig an Rúnaí Cúnta. Tugtar breac-chuntas sa litir ar Shannadh 
Freagrachta agus Cuntasachta laistigh den Roinn de réir Ailt 4 agus 9 den Acht um 
Bainistíocht Seirbhíse Poiblí 1997. Tá Rúnaí Cúnta i gceannas ar gach ceann de na réimsí 
earnála thuasluaite laistigh den Roinn. 

Ról na bPríomhoifigeach 
Ar shannachán a dhéanamh ar leibhéal an Phríomhoifigigh nó ar fhreagrachtaí nua a 
shannadh, eisíonn an tArd-Rúnaí litir sannacháin chuig an bPríomhoifigeach. Tugtar breac-
chuntas sa litir ar Shannadh Freagrachta agus Cuntasachta laistigh den Roinn de réir Ailt 4 
agus 9 den Acht um Bainistíocht Seirbhíse Poiblí 1997. Sanntar freagrachtaí sonracha as 
Rannán laistigh den Roinn d'oifigigh ag leibhéal an Phríomhoifigigh. 

https://www.irishstatutebook.ie/eli/1997/act/27/enacted/en/pdf
https://www.irishstatutebook.ie/eli/1997/act/27/enacted/en/pdf
https://www.irishstatutebook.ie/eli/1997/act/27/enacted/en/pdf


 

Forléargas ar an mBord Bainistíochta 
Tá seisear comhaltaí ar an mBord Bainistíochta (agus dhá fholúntas do Rúnaithe Cúnta fann 
aoi láthair), arb iad Ard-Rúnaí agus Rúnaithe Cúnta na Roinne. Faigheann an Bord 
Bainistíochta tacaíocht ó Rúnaí don Bhord ar ball d’fhoireann na Roinne é an duine sin.  

Tá an Bord Bainistíochta freagrach as: 

• Ceannaireacht agus treoir straitéiseach a sholáthar don Roinn agus do na hearnálacha 
Iompair 

• Comhairle ardchaighdeáin, chomhordaithe agus thráthúil a sholáthar maidir le hábhair 
straitéiseacha a dhéanann difear don Roinn ,don Aire agus don Aire Stáit, trína 
phróiseas straitéiseach pleanála gnó agus trína uirlisí faisnéise bainistíochta a úsáid. 

• Ceannaireacht, breithiúnas, maoirseacht, bainistíocht chuí a sholáthar, agus 
athbhreithniú a dhéanamh ar ráitis straitéise agus ar phleananna agus gníomhaíochtaí 
gnó na Roinne, agus nuair is cuí, ar na ráitis agus na pleananna ábhartha ar fud na 
hearnála. 

• Maoirseacht a sholáthar ar dháileadh acmhainní na Roinne, acmhainní a threorú chuig 
an áit is mó a bhfuil siad ag teastáil, agus a bheith ceannasach maidir le nuálaíocht sa 
tslí a gcuirtear seirbhísí na Roinne agus na hearnála ar fáil. 

• A chinntiú go bhfuil Creat Rialachais Chorparáidigh cuí i bhfeidhm don Roinn agus do 
gach earnáil agus, go háirithe: 

o Cuidiú leis an Ard-Rúnaí feidhmeanna an Oifigigh Chuntasaíochta a 
urscaoileadh 

o Féachaint lena chinntiú go n-oibríonn an Roinn laistigh dá teorainneacha 
sainithe faoi mhéid riosca comhaontaithe agus inghlactha agus dearbhú 
réasúnta a thabhairt go bhfuil gach ceanglas ábhartha airgeadais agus rialála á 
gcomhlíonadh 

o A chinntiú go bhfuil socruithe éifeachtacha rialachais agus cuntasachta i 
bhfeidhm idir an Roinn agus a gníomhaireachtaí agus a comhlachtaí agus 

o Tacaíocht chuí a chur ar fáil do gach ball foirne maidir le ceannaireacht agus 
forbairt. 

Níl bainistíocht ná príomhchinnteoireacht i réimsí earnála na Roinne teoranta don Bhord 
Bainistíochta amháin. An Fóram Bainistíochta Sinsearaí (comhaltaí den Bhord Bainistíochta). 
Tá gráid an Phríomhoifigigh agus gráid chomhionanna lárnach i gcomhordú rialachais, 
ceannaireachta, agus bainistíochta na Roinne. Tagann an Fóram Bainistíochta Sinsearaí le 
chéile ag eatraimh oiriúnacha i rith na bliana chun príomhcheisteanna a bhaineann leis an 
Roinn agus le rialachas na Roinne a phlé. 

 

An Creat Rialachais 
Is é cuspóir Chreat Rialachais Chorparáidigh na Roinne Iompair forléargas soiléir agus 
cuimsitheach a sholáthar ar na socruithe rialachais chorparáidigh atá ann agus a fheidhmíonn 
laistigh den Roinn Iompair. Léiríonn na socruithe a shonraítear sa doiciméad seo na sásraí a 
chuir an Roinn i bhfeidhm chun a chinntiú go bhfuil dea-rialachas leabaithe in obair laethúil na 
Roinne. Sa doiciméad seo, tugtar le chéile in aon áit amháin tuairisc ar an iliomad próiseas a 
cuireadh i bhfeidhm le himeacht ama, idir phróisis ar leithligh agus phróisis idirnasctha. 
Díríonn an creat ar phríomhréimsí rialachais agus soláthraíonn sé tuairisc ardleibhéil ar na 



próisis agus na feidhmeanna an-mhionsonraithe. Cé nach ndéantar iarracht leis an gcreat an 
réimse iomlán gníomhaíochta rialachais a mhionsonrú, tugann sé léargas ar na 
príomhghnéithe, amhail bainistíocht riosca agus soláthar poiblí, agus struchtúr foriomlán an 
rialachais laistigh den Roinn.  

Is féidir breathnú ar chóip de Chreat Rialachais Chorparáidigh na Roinne ar ár láithreán 
gréasáin. 

 

An Straitéis Chorparáideach 
Is é an Ráiteas Straitéise príomhphlean straitéiseach na Roinne Iompair agus leagtar amach 
ann ár bpríomhthosaíochtaí don tréimhse 2021-2023. Sonraítear ann spriocanna agus 
cuspóirí ardleibhéil na Roinne, agus soláthraítear leis an creat le haghaidh pleanáil níos 
mionsonraithe agus bainistíocht feidhmíochta aonair. 

Is féidir breathnú ar an Ráiteas Straitéise 2021-2023, mar aon le Ráitis ag dul chomh fada siar 
le 2003, ar láithreán gréasáin na Roinne. 

 

An Tuarascáil Bhliantúil 
I gcomhréir leis an Acht um Bainistíocht na Seirbhíse Poiblí 1997, foilsíonn an Roinn 
Tuarascáil Bhliantúil gach bliain ina sonraítear an dul chun cinn maidir leis na cuspóirí agus 
gealltanais chomhaontaithe sa Ráiteas Straitéise. Tá an tuarascáil beartaithe mar bhealach 
chun faireachán a dhéanamh ar ghníomhaíocht agus chun a chur ar ár gcumas measúnú a 
dhéanamh ar thionchar Ráiteas Straitéise na Roinne. Tugtar deis leis an tuarascáil bhliantúil 
chun aird a tharraingt ar shaincheisteanna nua nó ar chúinsí athraitheacha agus mar sin, is gné 
thábhachtach í de phróiseas cuntasachta na Roinne. 

Foilsítear an Tuarascáil Bhliantúil ar láithreán gréasáin na Roinne. 

 

Eagrúchán agus Struchtúir Pá/Grádaithe 
Socraíonn an Roinn Caiteachais Phoiblí na scálaí pá agus na rátaí taistil agus cothabhála do 
gach státseirbhíseach i gcomhréir leis an Acht um Pá agus Pinsin Seirbhíse Poiblí 2017.  

Is féidir breathnú ar shonraí na heagraíochta in aghaidh an ghráid ar láithreán gréasáin na 
Roinne. Tá an fhaisnéis seo bailí ó mhí na Nollag 2022. 

  

https://www.gov.ie/ga/eolas-eagraiochtai/9794b-creat-rialachais-chorparaidigh/
https://www.gov.ie/ga/eolas-eagraiochtai/9794b-creat-rialachais-chorparaidigh/

https://www.gov.ie/ga/bailiuchan/b5925f-all-statements-of-strategy-from-the-department-of-transport-tourism-/
https://www.gov.ie/ga/bailiuchan/3bcf89-annual-reports/
https://www.gov.ie/ga/bailiuchan/3bcf89-annual-reports/


Suímh agus sonraí teagmhála na heagraíochta 
Tá trí phríomhoifig náisiúnta ag an Roinn Iompair. Is iad sin: 

1. Ceannoifig – Lána Líosain, Baile Átha Cliath 
2. Oifig Shionainne – Mótarcháin, Logleabhair agus athrú ar úinéireacht feithiclí 
3. Oifig Bhaile Locha Riach – An Rannán um Oibritheoirí Iompair ar Bhóthar 

Tá Oifigí Suirbhéireachta Muirí againn freisin i gCorcaigh agus i mBéal Átha Seanaidh, agus tá 
Oifigí Gharda Cósta na hÉireann againn ar Dhairbhre agus ag Cionn Mhálanna.  

Is í príomhuimhir gutháin na Roinne Iompair ná 01-6707444 agus is féidir teacht ar láithreán 
gréasáin na Roinne ag gov.ie - An Roinn Iompair (www.gov.ie). Is féidir gach eolas faoi 
sheoltaí, uimhreacha gutháin agus seoltaí ríomhphoist a fháil ar leathanach gréasáin na Roinne 
Déan Teagmháil leis an Roinn Iompair. 

 

Saoráil Faisnéise 
Ba cheart iarratais faoin Acht um Shaoráil Faisnéise a sheoladh trí ríomhphost chuig 
freedominformation@transport.gov.ie, nó is féidir iad a sheoladh i scríbhinn chuig an Aonad 
um Shaoráil Faisnéise, an Roinn Iompair, Lána Líosain, Baile Átha Cliath 2, D02 TR60. 

 

Rochtain ar Fhaisnéis faoin gComhshaol 
Ba cheart iarratas ar Rochtain ar Fhaisnéis faoin gComhshaol (AIE) atá i seilbh na Roinne seo a 
sheoladh trí ríomhphost chuig AccessInformationEnvironment@transport.gov.ie, nó is féidir 
iarratas a sheoladh i scríbhinn chuig an Oifigeach AIE, an tAonad um Shaoráil Faisnéise, Lána 
Líosain, Baile Átha Cliath 2, D02 TR60. 

 

Gníomhaireachtaí faoi Choimirce na Roinne 
Tá líon iomlán de 18 nGníomhaireacht a thagann faoi choimirce na Roinne; 11 
Ghníomhaireacht Tráchtála agus 7 nGníomhaireacht Neamhthráchtála. Seo a leanas iad: 

Gníomhaireacht 
Tráchtála 

Príomhoifigesach 
Feidhmiúcháin 
(POF) 

An Príomhoifigeach 
sa Roinn a bhíonn ag 
plé leis an 
nGníomhaireacht 

Foinse 
Cistiúcháin 
Státchiste 

Reachtaíocht 
Rialaithe 

Córas Iompair 
Éireann 

An tUasal 
Lorcan 
O'Connor 

Rannán 
Corparáideach agus 
Seirbhísí Iompair 
Phoiblí N/B 

An tAcht 
Iompair 1950 
(arna leasú) 

Bus Átha 
Cliath/Dublin 
Bus 

An tUasal Billy 
Hann 

Rannán 
Corparáideach agus 
Seirbhísí Iompair 
Phoiblí 

N/B (cistiú 
caipitil agus 
cistiú 
oibleagáide 
seirbhíse 
poiblí tríd an 
Údarás 
Náisiúnta 
Iompair) 

An tAcht 
Iompair (Córas 
Iompair Éireann 
a Atheagrú), 
1986 

https://www.gov.ie/ga/eagraiocht/an-roinn-iompair/
https://www.gov.ie/en/organisation-information/acb13a-contact-us/
mailto:freedominformation@transport.gov.ie
mailto:AccessInformationEnvironment@transport.gov.ie


Gníomhaireacht 
Tráchtála 

Príomhoifigesach 
Feidhmiúcháin 
(POF) 

An Príomhoifigeach 
sa Roinn a bhíonn ag 
plé leis an 
nGníomhaireacht 

Foinse 
Cistiúcháin 
Státchiste 

Reachtaíocht 
Rialaithe 

Bus Éireann 
An tUasal 
Stephen Kent 

Rannán 
Corparáideach agus 
Seirbhísí Iompair 
Phoiblí 

N/B (cistiú 
caipitil agus 
cistiú 
oibleagáide 
seirbhíse 
poiblí tríd an 
Údarás 
Náisiúnta 
Iompair) 

An tAcht 
Iompair (Córas 
Iompair Éireann 
a Atheagrú), 
1986 

 

Gníomhaireacht 
Tráchtála POF 

An Príomhoifigeach 
sa Roinn a bhíonn ag 
plé leis an 
nGníomhaireacht 

Foinse 
Cistiúcháin 
Státchiste 

Reachtaíocht 
Rialaithe 

Iarnród 
Éireann/Irish Rail 

An tUasal Jim 
Meade 

Rannán 
Corparáideach agus 
Seirbhísí Iompair 
Phoiblí 

N/B (cistiú 
caipitil agus 
cistiú 
oibleagáide 
seirbhíse 
poiblí tríd an 
Údarás 
Náisiúnta 
Iompair) 

An tAcht 
Iompair (Córas 
Iompair Éireann 
a Atheagrú), 
1986 

daa plc 

 
An tUasal Kenny 
Jacobs  Rannán na nAerfort N/B 

An tAcht um 
Aerfoirt Stáit 
2004 

Grúpa na 
Sionainne 

Mary Considine 
Uasal Rannán na nAerfort N/B 

An tAcht um 
Aerfoirt Stáit 
(Grúpa na 
Sionainne) 2014 

Údarás Eitlíochta 
na hÉireann 

An tUasal Peter 
Kearney 

Rannán Seirbhísí 
Loingseoireachta 
Eitlíochta N/B 

An tAcht um 
Údarás 
Eitlíochta na 
hÉireann, 1993 

Cuideachta Cuain 
Chorcaí 

An tUasal Eoin 
McGettigan 

An Rannán um 
Iompar Muirí N/B 

An tAcht 
Cuanta, 1996 go 
2015 

Cuideachta Phort 
Bhaile Átha 
Cliath 

An tUasal Barry 
O'Connell 

An Rannán um 
Iompar Muirí N/B 

An tAcht 
Cuanta, 1996 go 
2015 

Cuideachta Phort 
na Sionainne 
agus Fhainge 

An tUasal Pat 
Keating 

An Rannán um 
Iompar Muirí N/B 

An tAcht 
Cuanta, 1996 go 
2015 

Cuideachta Cuain 
Phort Láirge 

An tUasal David 
Sinnott 

An Rannán um 
Iompar Muirí N/B 

An tAcht 
Cuanta, 1996 go 
2015 



Gníomhaireacht 
Neamhthráchtála Duine Cuntasach 

An Príomhoifigeach 
sa Roinn a bhíonn ag 
plé leis an 
nGníomhaireacht 

Foinse 
Cistiúcháin 
Státchiste 

Reachtaíocht 
Rialaithe 

Bonneagar 
Iompair Éireann 

An tUasal Peter 
Walsh 

An Rannán um 
Bóithre Náisiúnta, 
Glasbhealaí agus 
Taisteal Gníomhach 

Deontais 
Chaipitil, 
Reatha 

An tAcht 
Iompair 
(Bonneagar 
Iarnróid), 2001. 
Acht na 
mBóithre, 1993-
2016 

An tÚdarás 
Náisiúnta Iompair 
(NTA) 

Anne Graham 
Uasal 

Rannán 
Corparáideach agus 
Seirbhísí Iompair 
Phoiblí 

Deontais 
Chaipitil, 
Reatha 

An tAcht um 
Údarás Iompair 
Bhaile Átha 
Cliath, 2008, 
arna leasú leis 
an Acht um 
Rialáil Iompair 
Phoiblí, 2009 

An Coimisiún um 
Rialáil Iarnróid 

An tUasal Brian 
Higgisson, 
Coimisinéir 

Rannán 
Corparáideach agus 
Seirbhísí Iompair 
Phoiblí Reatha 

An tAcht um 
Shábháilteacht 
Iarnróid 2005 

 

 

Gníomhaireacht 
Neamhthráchtála Duine Cuntasach 

An Príomhoifigeach 
sa Roinn a bhíonn ag 
plé leis an 
nGníomhaireacht 

Foinse 
Cistiúcháin 
Státchiste 

Reachtaíocht 
Rialaithe 

An tÚdarás um 
Shábháilteacht ar 
Bhóithre 

An tUasal Sam 
Waide 

An Rannán um 
Shábháilteacht ar 
Bhóithre agus 
Caighdeáin Feithiclí Reatha 

An tAcht fán 
Údarás um 
Shábháilteacht 
ar Bhóithre, 
2006 

An Lia-Bhiúró um 
Shábháilteacht ar 
Bhóithre 

An tOllamh 
Denis Cusack, 
Stiúrthóir 

An Rannán um 
Shábháilteacht ar 
Bhóithre agus 
Caighdeáin Feithiclí 

Deontais 
Chaipitil, 
Reatha 

Na hAchtanna 
um Thrácht ar 
Bhóithre 1968 - 
2014 

An Coimisiún um 
Rialáil Eitlíochta 

An tUasal David 
Hodnett, Leas-
Choimisinéir 

Rannán Seirbhísí 
Loingseoireachta 
Eitlíochta N/B 

An tAcht um 
Rialáil Eitlíochta, 
2001 

An Bord um 
Thaismí Muirí a 
Imscrúdú 

Claire Callanan 
Uasal, 
Cathaoirleach 

Rannán Beartais um 
Shábháilteacht 
Mhuirí Reatha 

An tAcht Loingis 
Cheannaíochta 
(Taismí Muirí a 
Imscrúdú), 2000 



Gníomhaireacht 
Neamhthráchtála Duine Cuntasach 

An Príomhoifigeach 
sa Roinn a bhíonn ag 
plé leis an 
nGníomhaireacht 

Foinse 
Cistiúcháin 
Státchiste 

Reachtaíocht 
Rialaithe 

Coimisinéirí 
Soilse na 
hÉireann 

Yvonne Shields 
O'Connor Uasal 

An Rannán um 
Straitéis agus 
Rialachas Muirí Reatha 

Na hAchtanna 
Loingis 
Cheannaíochta, 
1894, 1898, 
1920, 1993 
agus 1997 

 

Tá tuilleadh faisnéise mionsonraithe faoi Thuarascálacha an Rialtais/an Oireachtais, 
Tuarascálacha Airgeadais, Pleanáil, Ionchais Scairshealbhóirí, Tuarascálacha Corparáideacha, 
Ceapacháin Boird, Luach Saothair Phríomhoifigigh Feidhmiúcháin, etc. maidir le gach ceann 
de na gníomhaireachtaí thuas, le fáil i gCreat Rialachais Chorparáidigh na Roinne. 

 

Mionsonraí faoi Chomhaontuithe Seirbhíse agus Meabhráin Tuisceana 
Comhaontaíonn an Roinn agus gach gníomhaireacht, ar bhonn bliantúil, Litir Ionchais 
Scairshealbhóirí (SEL) maidir leis na Gníomhaireachtaí Tráchtála, agus Comhaontú 
Feidhmíochta agus seachadta (PDA) agus Comhaontú Maoirseachta maidir leis na 
gníomhaireachtaí neamhthráchtála. Síníonn an tAire agus Cathaoirleach gach 
gníomhaireachta an dá dhoiciméad sin agus leagann siad amach leibhéal comhaontaithe 
feidhmíochta/seirbhíse i leith an chomhlachta. Ceadaíonn siad freisin do spriocanna bliantúla 
agus ilbhliantúla araon a ghlacadh, agus do tháscairí aschuir agus torthaí a fhorbairt lena n-
áirítear garspriocanna chun feidhmíocht ó thaobh spriocanna a thomhas. 

 

Cairt do Chustaiméirí 
Tá an Roinn Iompair tiomanta go hiomlán do cháilíocht seirbhíse agus comhionannas cóireála 
a sholáthar dár gcustaiméirí go léir. Tá sé mar aidhm againn i gcónaí seirbhís ghairmiúil, 
éifeachtach agus chúirtéiseach a chur ar fáil dár gcustaiméirí de réir na dTreoirphrionsabal um 
Sheirbhís Ardchaighdeáin do Chustaiméirí. 

Sa Phlean Gníomhaíochta seo maidir le Seirbhís Ardchaighdeáin do Chustaiméirí, leagtar 
amach an caighdeán seirbhíse a fhéadfaidh ár gcustaiméirí a bheith ag súil leis ón Roinn agus 
an tslí a gcuirfimid na gealltanais sa Chairt do Chustaiméirí i bhfeidhm. 

Dearbhaítear ár ngealltanas ó thaobh seirbhísí ardchaighdeáin a sholáthar do gach custaiméir 
sa Chairt do Chustaiméirí agus tugtar breac-chuntas ann ar na caighdeáin seirbhíse a 
fhéadfaidh custaiméirí a bheith ag súil leo a fháil nuair a phléann siad linn.  

Foilsíodh an Plean Gníomhaíochta maidir le Seirbhís do Chustaiméirí agus an Chairt do 
Chustaiméirí 2020 – 2022 agus tá siad ar fáil ar láithreán gréasáin na Roinne. 

 

Cóid Chleachtais nó Treoirlínte 
Soláthraíonn an Roinn maoirseacht ar Chomhlachtaí Stáit tráchtála agus neamhthráchtála 
araon maidir le rialachas. I mí an Mhárta 2018, ghlac an Roinn Creat nua Maoirseachta do 

https://www.gov.ie/ga/eolas-eagraiochtai/9794b-creat-rialachais-chorparaidigh/
https://www.gov.ie/ga/eolas-polasaithe/8970da-none/
https://www.gov.ie/ga/eolas-polasaithe/8970da-none/
https://www.gov.ie/en/publication/007194-customer-service-action-plan-and-customer-charter-2020-2022/
https://www.gov.ie/en/publication/007194-customer-service-action-plan-and-customer-charter-2020-2022/


Chomhlachtaí Stáit tráchtála/neamhthráchtála, lena soiléirítear an bealach ina ndéanann an 
Roinn maoirseacht ar rialachas a gníomhaireachtaí de réir an Chóid Chleachtais 
athbhreithnithe chun Comhlachtaí Stáit a Rialú (2016) ón Roinn Caiteachas Poiblí agus 
Athchóirithe. 

Is féidir breathnú ar an gCód Cleachtais chun Comhlachtaí Stáit a Rialú (2016) anseo. 

 

2. Na seirbhísí a Chuirtear ar Fáil don Phobal 
Tá an Roinn agus roinnt gníomhaireachtaí atá faoinár sainchúram freagrach as na seirbhísí seo 
a leanas a chur ar fáil don phobal. 

 

Garda Cósta na hÉireann 
Ceanglaítear ar Gharda Cósta na hÉireann oibleagáidí Cuardaigh agus Tarrthála (SAR) na 
hÉireann a chomhlíonadh tríd an bPlean Náisiúnta SAR a chur i bhfeidhm i ndáil le gach 
teagmhas a tharlaíonn sa réimse muirí, nó mar a iarrann údaráis SAR i réimsí eile (eitlíocht nó 
intíre). Tá sé freagrach freisin as ullmhacht agus freagairt ar theagmhais ó thaismigh mhuirí a 
chruthaíonn bagairt truaillithe ag ola agus ag substaintí guaiseacha agus díobhálacha (HNS) 
laistigh de Limistéar Eacnamaíoch Eisiach (EEZ) na hÉireann. Is gné bhunúsach den Phlean 
Teagmhasach Náisiúnta do Dhoirteadh Ola Muirí & HNS é comhordú idir Garda Cósta na 
hÉireann agus eintitis rialtais nó neamhrialtais eile. Faoin gCreat um Bainistíocht 
Móréigeandála, ainmnítear Garda Cósta na hÉireann mar cheann de Phríomhsheirbhísí 
Éigeandála an Stáit in éineacht leis an nGarda Síochána, an tSeirbhís Dóiteáin agus an 
tSeirbhís Otharchairr. 

 

Oifig na Suirbhéireachta Muirí 
Rialaíonn Oifig na Suirbhéireachta Muirí sábháilteacht, slándáil, cosc ar thruailliú agus dálaí 
maireachtála agus oibre i leith longa agus criúnna uile na hÉireann, chomh maith le longa agus 
criúnna faoi bhratach eachtrach agus iad i gcalafoirt agus in uiscí na hÉireann. Rialaíonn Oifig 
na Suirbhéireachta Muirí slándáil chalafoirt na hÉireann freisin. 

Cuimsíonn Oifig na Suirbhéireachta Mara an Oifig Loingis Thráchtála (MMO). Comhlíonann 
an MMO feidhmeanna riaracháin áirithe maidir leis an gClár Ginearálta Loingis agus Maraithe 
faoi na hAchtanna Loingis Cheannaíochta agus faoin Acht Loingis Thráchtála, agus riarann sí 
an Scéim um Scrúduithe Dochtúra do Mharaithe. 

 

An Comhad Náisiúnta Feithiclí agus Tiománaithe (NVDF) 
Is bunachar sonraí é an Comhad Náisiúnta Feithiclí agus Tiománaithe (NVDF) ina bhfuil sonraí 
faoi gach ceann de na 2.5 mhilliún feithicil chláraithe agus a n-úinéirí chomh maith leis an 2.6 
mhilliún tiománaí ceadúnaithe sa tír. 

An Rannán Seirbhísí Ríomhaireachta Tiománaithe agus Feithiclí de chuid na Roinne Iompair a 
choinníonn an córas sin ar bun agus a thacaíonn leis, ar córas lárnach é maidir le mótarcháin a 
phróiseáil agus maidir le gnó na gceadúnas tiomána trína mbailítear níos mó ná €1 bhilliún 

https://www.gov.ie/ga/foilsiuchan/a31fb-rialachas/


gach bliain. Comhlíonann an NVDF oibleagáidí dlíthiúla freisin maidir leis na cláir náisiúnta 
tiománaithe agus feithiclí. 

Tacaíonn an Comhad Náisiúnta Feithiclí agus Tiománaithe le seirbhísí mótarchánach agus le 
seirbhísí ceadúnais tiomána do gach úsáideoir thar oifigí mótarchánach agus asraonta eile ar 
fud na tíre, leis na Seirbhísí Mótarchánach agus na Seirbhísí um Athrú Úinéireachta Feithiclí ar 
líne agus i Sionainn, áit a ndéantar próiseáil sonraí ar athruithe úinéireachta feithiclí.  

Tá tuilleadh eolais faoi gach gné den NVDF ar fáil ar leathanach gréasáin tiomnaithe na 
Roinne. 

 

Tarlú ar Bóthar agus Iompar Paisinéirí ar Bóthar 
Ceadúnú oibreoirí tarlaithe ar bóthar agus oibreoirí iompair paisinéirí agus leasuithe ar 
cheadúnais atá ann cheana a údarú : Tugann an tAonad Ceadúnúcháin um Oibreoirí Iompair 
ar Bóthar (RTOL) ceadúnas do gach Oibreoir tráchtála Tarlaithe ar Bóthar agus do gach 
Oibreoir tráchtála Iompair Paisinéirí ar Bóthar in Éirinn. 

 

Údaruithe Eitilte 
Údaraíonn an Rannán Seirbhísí Eitlíochta seirbhísí aeir sceidealta agus eitiltí neamhsceidealta 
d'oibreoirí aeir tríú tíortha. Chun oibríochtaí den sórt sin a éascú, soláthraíonn an rannán 
seirbhís ar an deireadh seachtaine agus ar laethanta saoire freisin, i gcás ina dteastaíonn 
athruithe ar an nóiméad deireanach ar údaruithe eisithe, nó i gcás inar gá iarratas ar an 
nóiméad deireanach a dhéanamh. Eisítear thart ar 100 údarú aerseirbhíse sceidealta agus 500 
údarú eitilte neamhsceidealta gach bliain, agus cuireann an Rannán athruithe ar nósanna 
imeachta i bhfeidhm freisin chun an t-ualach oibre sin a laghdú agus chun solúbthacht níos 
mó a thabhair d’oibreoirí aeir. 

 

Cosaint Sonraí 
Ceanglaítear ar an Roinn a cuid oibleagáidí faoin Reachtaíocht um Chosaint Sonraí a 
chomhlíonadh – an Rialachán Ginearálta maidir le Cosaint Sonraí (RGCS), an tAcht um 
Chosaint Sonraí 2018 etc., maidir leis na sonraí pearsanta a phróiseálann sí. Tá beartais 
forbartha ag an Roinn amhail an Beartas um Chosaint Sonraí. Fógraí Príobháideachais Roinne 
agus treoir maidir le do chearta a fheidhmiú faoin reachtaíocht um Chosaint Sonraí amhail 
iarratas a dhéanamh ar do shonraí pearsanta (Iarratas ar Rochtain ón Duine is Ábhar do na 
Sonraí). Is féidir tuilleadh eolais agus sonraí teagmhála don Oifigeach Cosanta Sonraí a fháil ar 
láithreán gréasáin na Roinne. 

 

Rochtain ar Fhaisnéis faoin gComhshaol 
De réir dhlí na hEorpa, tá cearta dlíthiúla agat rochtain ar fhaisnéis faoin gcomhshaol a lorg ó 
údaráis phoiblí. Tugtar na Rialacháin um Rochtain ar Fhaisnéis faoin gComhshaol (AIE) ar na 
cearta seo. 

Tá faisnéis mhionsonraithe maidir le hiarratas a dhéanamh, na táillí, agus an próiseas 
achomhairc ar fáil ar láithreán gréasáin na Roinne. 

https://www.gov.ie/ga/seirbhis/cebe86-none/

https://eur-lex.europa.eu/legal-content/EN/TXT/PDF/?uri=CELEX:32016R0679&from=EN
https://www.gov.ie/ga/foilsiuchan/65865-data-protection-act-2018/

Saoráil Faisnéise 
Ceadaíonn an tAcht um Shaoráil Faisnéise 2014 duit rochtain a fháil, a mhéid is féidir, ar 
fhaisnéis atá i seilbh na Roinne. Tugann sé an ceart duit go mbeidh do chuid sonraí pearsanta 
ceartaithe nó nuashonraithe agus chun cúiseanna a fháil maidir le cinntí a dhéanann an Roinn 
a dhéanann difear duit. 

Tá faisnéis mhionsonraithe maidir le hiarratas a dhéanamh, na táillí, agus an próiseas 
achomhairc ar fáil ar láithreán gréasáin na Roinne. 

 

3. An Próiseas Cinnteoireachta le haghaidh mórthograí 
beartais 

Is é fócas na Roinne comhairle beartais bunaithe ar fhianaise a chur ar fáil sna réimsí Iompair 
de réir bheartas an Rialtais, cláir/tionscadail a sholáthar agus caiteachas a bhainistiú. Cuireann 
an Roinn comhairle neamhchlaonta ar fáil don Aire agus don Aire/do na hAirí Stáit chun cur i 
bhfeidhm éifeachtach bheartas an Rialtais mar a bhaineann sí leis an Roinn a éascú. 

Le struchtúir, próisis agus cultúr inmheánach na Roinne, mar atá sonraithe ar fud Chreat 
Rialachais Chorparáidigh na Roinne, éascaítear di a spriocanna ardleibhéil a bhaint amach. 
Maidir le pleanáil, cinnteoireacht agus bainistíocht feidhmíochta, tá nasc soiléir agus 
comhtháite idir spriocanna na heagraíochta, ár Ráiteas Straitéise, agus róil faoi leith gach 
duine den fhoireann. Féachann an bealach oibre seo lena chinntiú go bhfuil an bhainistíocht 
laistigh den Roinn comhleanúnach agus bunaithe ar fheidhmíocht. 

Is féidir teacht ar fhaisnéis mhionsonraithe faoi phróiseas cinnteoireachta na Roinne in Alt 1.5 
den Chreat Rialachais Chorparáidigh 'Pleanáil Straitéiseach, Cinnteoireacht agus Bainistíocht 
Feidhmíochta' 

 

An Rannán Sonraí agus Anailísíochta 
Bunaíodh feidhm nua Sonraí agus Anailísíochta don Roinn in 2023 agus is í an fheidhm atá 
aici ná a chinntiú go n-éireoidh leis an Roinn agus lena gníomhaireachtaí an luach uasta a 
bhaint as sealúchais sonraí. 

Freastalóidh an rannán ar riachtanais sonraí na roinne agus comhoibreoidh sé lena 
ghníomhaireachtaí chun cruthú beartas agus meastóireacht atá cumasaithe le sonraí a éascú 
ar fud na heagraíochta. Forbróidh an rannán straitéis sonraí lena chumasófar léargas trí 
shonraí a ndéanfar dea-bhainistiú agus rialú orthu, is féidir a nascadh agus a mbeidh rochtain 
éasca orthu.  

 

An Rannán um Thaighde agus Anailís Straitéiseach 
Soláthraíonn an Rannán um Thaighde agus Anailís Straitéiseach cur chuige anailíseach agus 
taighde chun tacú le Rannáin agus Gníomhaireachtaí na Roinne. Is í príomhaidhm an Rannáin 
a chinntiú go mbeidh forbairt beartas agus clár, faireachán agus meastóireacht bunaithe ar 
fhianaise agus faoi stiúir cuspóirí. 

Tá an Rannán mar chuid de Sheirbhís Eacnamaíoch agus Meastóireachta Rialtas na hÉireann, 
seirbhís lánpháirtithe tras-Rialtais chun cur le ról na heacnamaíochta agus na hanailíse a 

https://www.irishstatutebook.ie/eli/2014/act/30/enacted/en/html
https://www.gov.ie/ga/eolas-eagraiochtai/ec9a6a-freedom-of-information-foi/


thugann luach ar airgead sa cheapadh beartas poiblí. Tá sé mar aidhm ag an tseirbhís líonra 
idir-rannach comhtháite a chur ar fáil d'eacnamaíocht, meastóireacht agus anailís bheartais ag 
a mbeidh comhstruchtúir oiliúna agus tacaíochta. 

Is féidir tuilleadh eolais faoin Rannán um Thaighde agus Anailís Straitéiseach a fháil ar a 
leathanach gréasáin tiomnaithe. 

 

4. Faisnéis Airgeadais 
Foilsíonn an Roinn an fhaisnéis seo a leanas ar a láithreán gréasáin: 

Caiteachas ar Sheirbhísí Seachtracha 
Tá sonraí maidir leis an gcaiteachas comhairleoireachta go léir go dtí 2010 agus caiteachas ar 
na seirbhísí seachtracha go léir, lena n-áirítear comhairleoireacht ón Roinn Iompair, leagtha 
amach ar ár láithreán gréasáin. Déantar an fhaisnéis a nuashonrú gach sé mhí. 

Ní raibh cúrsaí bóithre áitiúla ina bhfeidhm ag an Roinn Iompair go dtí 2008 agus dá bhrí sin 
níl figiúirí don réimse seo roimh 2008 san áireamh. Ar an gcaoi chéanna, níor raibh Iompar 
Muirí ina fheidhm ag an Roinn Iompair go dtí 2006, mar sin ní áirítear an réimse muirí le 
figiúirí roimh 2006. 

Costais Ghrianghrafadóireachta 
Tá sé mar pholasaí ag an Roinn Iompair go gcoinnítear costais ghrianghrafadóireachta chomh 
híseal agus is féidir agus go gcuireann baill foirne seirbhísí ar fáil go hinmheánach. I gcás ina 
ndéantar seirbhísí a fháil ar conradh, lorgaítear an luach is fearr, agus faightear meastacháin 
éagsúla. Déantar seirbhísí a fháil ar conradh ar bhonn eisceachtúil amháin.  

Tá costais ghrianghrafadóireachta don Roinn ó 2008 leagtha amach ar láithreán gréasáin na 
Roinne. Déantar na costais a bhriseadh síos de réir dáta, cuspóir an imeachta, grianghrafadóir, 
agus cé acu a bhí preasagallamh nó gairm ghrianghraf i gceist nó nach raibh. 

 

Íocaíochtaí Pras 
Caithfidh gach Roinn Rialtais soláthraithe a íoc laistigh de 30 lá tar éis sonrasc bailí a fháil. 

Tuarascálacha um Íocaíochtaí Pras – An Roinn Iompair 
Foilsítear tuairiscí ráithiúla ar shonraisc don Roinn Iompair ar ár láithreán gréasáin. 

Tuarascálacha um Íocaíochtaí Pras – Comhlachtaí neamhthráchtála 
Is féidir breathnú ar thuairisceáin um íocaíochtaí pras ag comhlachtaí neamhthráchtála atá 
faoi choimirce na Roinne Iompair ar ár láithreán gréasáin. 

  

https://www.gov.ie/ga/eolas-eagraiochtai/4d1c54-strategic-research-and-analysis-division/

5. Soláthar 
Tagraíonn Soláthar Poiblí don phróiseas trína gceannaíonn comhlachtaí poiblí oibreacha, 
earraí nó seirbhísí ó sholáthraithe atá roghnaithe acu chun na críche sin. Cuimsítear leis 
gnáthearraí nó seirbhísí a cheannach agus conarthaí ar scála mór le haghaidh tionscadal 
bonneagair agus bíonn raon leathan éagsúil údarás conarthach i gceist leis. 

 

An Oifig um Sholáthar Rialtais 
Tá an Oifig um Sholáthar Rialtais (OSR), mar aon le ceithre phríomhearnáil (Sláinte, Cosaint, 
Oideachas agus Rialtas Áitiúil), freagrach as earraí agus seirbhísí a aimsiú thar ceann na 
Seirbhíse Poiblí ar fad. Ina theannta sin, tá an OSR freagrach freisin as beartas agus nósanna 
imeachta náisiúnta soláthair don Earnáil Phoiblí ar fad. 

Tá Creat-Chomhaontuithe agus conarthaí i bhfeidhm ag an OSR trínar féidir le comhlachtaí 
san earnáil phoiblí réimse leathan earraí agus seirbhísí a cheannach. Áirítear le samplaí de 
Chomhaontuithe Creata, Teicneolaíocht Faisnéise agus Cumarsáide (TFC), Bainistíocht 
Saoráidí, Fóntais, Cabhlach agus Gléasra. Margaíocht, Clódóireacht agus Stáiseanóireacht, 
Taisteal, Seirbhísí AD agus Bainistithe, Seirbhísí Gairmiúla, agus Spotcheannach. Tá sceideal 
de na Creataí agus de na Conarthaí le haghaidh R1 2021 ar fáil ar láithreán gréasáin OSR. 

 

eTenders 
Tá sonraí faoi chomórtais tairisceana reatha os cionn €10,000 (ex CBL) do sheirbhísí TFC agus 
os cionn €25,000 (ex CBL) do gach comórtas eile ar fáil ar láithreán gréasáin eTenders. 

 

Orduithe Ceannaigh os cionn €20,000 
Foilsíonn an Roinn sonraí faoi íocaíochtaí a dhéantar le haghaidh earraí agus seirbhísí ar luach 
€20,000 nó níos mó ar bhonn ráithiúil ar a láithreán gréasáin. 

 

Soláthar os cionn €10 milliún 
Foilsítear soláthairtí sa Roinn Iompair os cionn €10 milliún ar ár láithreán gréasáin, de bhun 
riachtanais an Chóid Caiteachais Phoiblí. 

Tá conarthaí soláthair ar luach níos mó ná €10 milliún atá i seilbh ghníomhaireachtaí na 
Roinne liostaithe ar ár láithreán gréasáin. 

  

https://www.gov.ie/ga/bailiuchan/ccab3-tuarascalacha-ar-iocaiocht-phras/
https://www.gov.ie/ga/bailiuchan/ccab3-tuarascalacha-ar-iocaiocht-phras/
https://www.etenders.gov.ie/
https://www.gov.ie/ga/eolas-eagraiochtai/2b9782-departmental-purchase-orders-greater-than-20000/
https://www.gov.ie/ga/foilsiuchan/cca8e-an-cod-caiteachais-phoibli/
https://www.gov.ie/ga/eolas-eagraiochtai/a7eabb-procurement-over-10-million/


6. Loga Nochta um Shaoráil Faisnéise agus Faisnéis Eile atá 
le foilsiú go rialta 

Faoi Scéim Foilseacháin an Achta um Shaoráil Faisnéise (SF), ceanglaítear ar gach Roinn 
Rialtais liosta de na hIarratais SF agus de na cinntí neamhphearsanta go léir a dhéantar a 
fhoilsiú. 

Tugtar an loga nochta um Shaoráil Faisnéise air sin agus foilsíonn an Roinn Iompair é go 
ráithiúil ar ár láithreán gréasáin. 

 

Costais Aireachta 
Foilsítear Costais Aireachta a íoctar leis an Aire agus leis an Aire Stáit sa Roinn Iompair ar ár 
láithreán gréasáin. 

 

An tAcht um Brústocaireacht - Oifigigh Ainmnithe 
Foráiltear leis an Acht um Brústocaireacht a Rialáil 2015 go mbunóidh agus go gcoinneoidh 
an Coimisiún um Chaighdeáin in Oifigí Poiblí Clár ar líne de ghníomhaíocht brústocaireachta. 
Is é cuspóir an Chláir faisnéis a chur ar fáil don phobal maidir le céannacht na ndaoine a 
dhéanann cumarsáid le hoifigigh phoiblí ainmnithe maidir le beartas sonrach, ábhair 
reachtaíochta, nó cinntí ionchasacha. Ní mór do brústocairí tuairisciú a dhéanamh ar a n-
idirghníomhaíochtaí leis na hOifigigh Phoiblí Ainmnithe. 

Ceanglaítear le halt 6(4) den Acht ar gach comhlacht poiblí liosta d'oifigigh phoiblí ainmnithe 
de chuid an chomhlachta a fhoilsiú. Tá dhá chuspóir ag baint leis an liosta: 

• Cead a thabhairt don phobal na daoine sin ar oifigigh phoiblí iad a shainaithint; agus 
• Mar acmhainn do bhrústocairí a chomhdaíonn tuairisceán chuig an gClár a mbeadh 

orthu sonraí ainmnithe oifigigh phoiblí a aimsiú. 

Is féidir Oifigigh Phoiblí Ainmnithe na Roinne Iompair faoin reachtaíocht seo a fháil ar ár 
láithreán gréasáin. 

 

 

https://www.gov.ie/ga/bailiuchan/c67965-foi-disclosure-logs-2016/
https://www.gov.ie/ga/eolas-eagraiochtai/bf8dce-ministerial-expenses/
https://www.gov.ie/ga/eolas-eagraiochtai/bf8dce-ministerial-expenses/
https://www.gov.ie/ga/eolas-eagraiochtai/f0d46-designated-public-officials/
https://www.gov.ie/ga/eolas-eagraiochtai/f0d46-designated-public-officials/

